
ЦIИЙИ
ДУЬНЬЯ

РАЙАДМИНИСТРАЦИЯДА СОВЕЩАНИЕ 

1928-йисалай акъатзава

1941-йисан 22-июнь чи уьлкведин 
тарихда хажалатдин югъ я: 80 йис ви-
лик Германиядин фашизмдихъ галаз 
Ватандин ЧIехи дяве эгечIна. Дуьз 
1418 юкъуз давам хьайи четин, залум 
дяве 1945-йисан 9-майдиз фашизм 
вичин магъарада кукIваруналди 
куьтягь хьана. И дяведа СССР-дин 
халкьарин 26,6 миллион кас телеф 
хьана, абурукай 8,7 миллиондилай 
артух – женгерра ва амайбур фаши-
стрин гъилик акатай сергьятра. 5,27 
миллион кас лукIвиле Германиядиз 
акъудна…

Ихьтин мусибат халкьдин рикIера 
эбеди хуьн патал 1992-йисалай 22-
июнь уьлкведа хажалатдин югъ яз 
къейдзава. Москвадин вахтунин 
сятдин 12.15 даз (дяве хьанвайдакай 
халкь эфирдай хабардар авур вахт) 
РФ-дин вири регионра са декьикьада 
кисун малумарнава. А дяведин къур-
бандар чи рикIера эбеди я!  

ЛЕЗГИ ПРЕССАДИН САД 
ЛАГЬАЙ ФЕСТИВАЛЬДУХТУРРИВ ГЬУЬРМЕТДИН 

ГРАМОТАЯР ВАХКАНА Алай йисан 17-июндиз 
Дербентда, 20-асирдин 
Гомер СтIал Сулейманан 

тIварунихъ галай Лезгийрин гос-
муздрамтеатрдин дараматда лезги 
прессалин 1-фестиваль кьиле фена.
Вичин тереф РД-дин информация-
дин ва печатдин министерстводи 
хуьналди, серенжемдин тешки-
латчивиле республикадин «Лез-
ги газетдин» редакция экъечIна. 
Фестивалдин сергьятра аваз лезги 
чIалал акъатзавай республикадин 
ва муниципальный газетриз талукь 
выставкаяр тешкилнавай. Абурун 

арада «Лезги газет», «ЦIийи дуь-
нья» (Ахцегь район), «Куьредин 
хабарар» (Сулейман Стальский 
район), «Самурдин сес» (Мегьа-
рамдхуьруьн район), «Дагъдин бу-
лах» (Кьурагь район), «Ас-салам», 
«Самур», «Дагъустандин дишегь-
ли», «Кард» ва маса изданияр авай. 

Къейд ийин, фестивалдиз Азер-
байжанда лезги чIалал акъатзавай 
газетрин векилризни атун теклиф-
навай. Амма коронавирусдин ин-
фекция себеб яз къунши республи-
кадихъ галаз сергьят кIеви авунихъ 
галаз алакъалу яз абурувай серен-
жемда иштиракиз хьанач. Гьар са 
выставкадикай газетрин тарихдиз 
вичин жуьредин экскурсия хьана. 
Абурай гьар жуьре йисарин газетар, 
шикилар, архивдин документар, 
халкьдин сенятар ва маса шейэр 
аквадай мумкинвал авай. «Лезги 
газетдин» редакцияди тешкилнавай 
лезги зарийрин, алимрин выставка 
итижлуди хьана. Гуьгьуьл авай гьар 
садаз вичиз бегенмиш хьанвай ктаб 
къачудай мумкинвал авай. 

Фестивалдин шадвилин пай 
«Лезги газетдин» кьилин редактор 
Мегьамед Ибрагьимова ачухна. 
Ада серенжемдин иштиракчияр 
Дагъустандин информациядин 
ва печатдин министр Умаросман 
Гьажиеван тIварунихъай тебрикна. 
Мегьамед Ибрагьимова къейдна 

хьи, лезги прессадин 1-фестиваль 
гьеле алатай йисуз газетдин 100 йи-
сан юбилейдин сергьятра аваз кьиле 
тухун фикирдиз къачунвай. Амма 
коронавирусдин пандемия себеб яз 
серенжем гъиле авай йисал хутахна. 

-Интернетди ва соцсетри 
кIелзавайбурун аудиторядин чIехи 
паюнин дикъет йигин еришралди 
желбзавай алай вахтунда и жуьре-
дин серенжемар кьиле тухунихъ 
печатдин СМИ-яр патал чIехи 
метлеб ава. Им кIелзавайбурун 
ва редакцийрин къуллугъчийрин 
арада вичин жуьредин диалог я. 

Ихьтин алакъайри редакцийриз 
кIелзавайбурун игьтияжар, абурун 
кIвалахда вуч дегишна кIандатIа, 
гьи месэлаяр сифте чкадал эцигун 
лазим ятIа чирдай мумкинвал гузва. 
Кьилин мурад лагьайтIа, дидед чIал 
хуьн ва вилик тухун я. Милли газе-
три ва журналри и карда акьалтIай 
важиблу роль къугъвазва эхир…,-
лагьана Мегьамед Ибрагьимова.

Ахпа фестивалдин тешкилатчи-
дин ва иштиракчийрин адресдиз те-
брикдин гафар гваз экъечIна рахана:

Динара Эминова—лезгийрин 
СтIал Сулейманан тIварунихъ га-
лай госмуздрамтеатрдин директор, 
Фаида Гъаниева—филологиядин 
илимрин доктор, Абдуселим Исма-
илов—Дагъустандин халкьдин пи-
сатель, Мердали Жалилов – «Лезги 
газетдин» литературный отделдин 
редактор, шаир, Сардар Абил—
филологиядин илимрин кандидат, 
Дашдемир Шерифалиев—«ЦIийи 
дуьнья» газетдин кьилин редактор, 
Зерифа Къухмазова—Дагъустандин 
халкьдин артистка, Владик Батма-
нов - РД-дин писателрин Союздин 
лезги секциядин председатель, Хаз-
ран Кьасумов—«Лезги газетдин» 
штатдик квачир корреспондент, 
Гуьзеля Гьасанова—Санкт Петер-
бургдай тир мугьман, лезги шаир, 
Гъулангерек Ибрагьимова—лезги 
чIалан муаллим, шаир ва масабур. 

Рахайбуру лезги журналистика, 
дидед чIал, культура вилик тухуниз 
талукь месэлаяр къарагъарна, бязи 
месэлаяр гьялунин рекьер къалурна. 

Фестивалдин сергьятра аваз 
адан иштиракчийриз шабагьар 
гунин церемонияни кьиле фена. 
Гьа икI Лезги театрдин директор 
Динара Эминовади ва жегьилриз 
ватанпересвилин тербия гунин М. 
Танкаеван тIварунихъ галай фон-
дунин председатель Гьасангьуьсейн 
Абдулжелилова «Лезги газетдин» 
редакцидин коллективдин кIвалах 
Гьуьрметдин грамотайрал къейдна. 

«Мегьарамдхуьруьн район» МР-
дин «Культурадин отдел» МКУК-
дин директор Эседуллагь Сели-
мова ва «Самурдин сес» газетдин 
кьилин редактордин заместитель 
Рамзес Мурадалиева Мегьамед 
Ибрагьимовав Мегьарамд хуьруьн 
райондин кьил Фарид Агьмедован 
тIварунихъай тебрикдин адрес ва 
сувениррин пишкешар вахкана. 
Абурун арада «Лезги газетдин» 
100 йисан гьуьрметдай хранвай 
халичани авай. Филологиядин 
илимрин доктор Фаида Гъаниева-
дин зегьмет «Дагъустандин намус 
ва дамах—«Къизилдин лекь» тIвар 
алай высший къизилдин ордендал 
къейдна.

«Лезги газетдин» кьилин редак-
тор М.Ибрагьимова, вичин нубатда, 
штатдик квачир активный мухбир-
рив республикадин информацидин 
ва печатдин министерстводи абуруз 
ганвай Гьуьрметдин грамотаяр 
вахкана. Идалайни гъейри, «Лезги 
газетдин» редакцияди кьиле ту-
хузвай конкурсрин лауреатривни 
шад гьалара пулдин премияр ва 
Гьуьрметдин грамотаяр вахкана. 
Серенжемдин эхирдай къейд авур-
вал, лезги прессадин фестиваль гьар 
йисуз кьиле тухуда. 2022-йисуз и 
жуьредин фестиваль республика-
дин кьиблепатан районрикай сада 
тешкилда. 

ИГИТРИЗ 
БАРКАЛЛА!

 Даш АЛИЕВ

22- июндиз райондин актив-
дин нубатдин совещание Ахцегь 
райадминистрациядин кьилин за-
меститель Гьажи-Омар Рамазано-
ван регьбервилик кваз кьиле фена. 
Йикъан месэлаяр раиж авурдалай 
кьулухъ ада гаф райдминистра-
циядин экономикадин отделдин 
начальник Фатима Агьмедовадиз 
гана. Ада къейд авурвал, район-
да налогар кIватIунай 6 вацран 
тапшуругъар эменнидай 92,3 ва 
чилин налогдай 92,8 процентдин 
кьилиз акъуднава ва эхиримжи 
гьафтеда 31 агъзур манатдихъ га-
лаз транспортдин налогдин бурж 
вахканва. 

Подпискадин месэладай гаф 
райондин «ЦIийи дуьнья» газет-
дин кьилин редакторди къачуна: 
-къенин йикъалди районэгьлийри 
916 экземпляр «ЦIийи дуьнья», 
430 «Лезги газет» ва 29 «Дагъу-
стандин правда» газетар кхьенва. 
Бязи идарайрин коллективри 
гьеле подпискадин нетижаяр 
вахканвач. Гъилевай гьафтеда 
йисан 2-паюнин подписка офи-
циальныйдаказ бегьем жезвайди 
фикирда кьуна хьиз, важиблу-
ди тир и месэла активламишна 
кIанда. Хайи чIал, культура, 
адетар хуьзвай «ЦIийи дуьнья», 
«Лезги газет» кхьинин карда чун 
ватанпересар хьун герек я…».

Ахцегь РЭС-дин начальник 
Мегьамед-Гьуьсейн Гьуьсейнова 

районэгьлияр электричестводал 
таъминарунин гьакъиндай ида-
радин кIвалахдин ва коллектив-
дин вилик акъвазнавай месэлаяр 
агалкьунралди гьялзавайдакай 
гьегьеншдиз малумарна. Район-
дин РЭС-дин кIвалахрин агал-
кьунрикай макъала чна газетдин 
къведай нумрайрикай сада гуда.

 -И мукьва уьлкведа ва чна 
райондани медицинадин къул-
лугъчийрин югъ къейдна,-рикIел 
хкана совещанидин председател-
ди. - Райондин руководстводин 
патай за чи духтурриз чпин пе-
шекарвилин сувар мад сеферда 
рикIин сидкьидай мубаракзава. 
Къуй абуруз чандин сагъвал ва 
халкьдин сагъламвилин къул-
лугъда лайихлудаказ акъвазу-
нин карда агалкьунар хьурай!- 
медработникар тебрикуналди, 
чпин везифаяр намуслудаказ 
тамамарзавай са жерге духтуррив 
-  Цуругърин хуьруьн ФАП-дин 
заведиш З.М.Агъашириновадив, 
Луткунрин хуьруьн амбулатори-
ядин духтур С.М.Мустафаевав, 
Хуьруьгрин участокдин духтур 
М.Ж.Рамазановав, медсестраяр 
тир И.Р.Эйланбеговадив, С.М. 
Мегьамедовадив, ЦРБ-дин педи-
атр С.Э.Эскендеровав, Фиярин 
хуьруьн амбулаториядин заведиш 
В.Т.Мехтиевав ва ЦIийи Усуррин 
амбулаториядин духтур Р.Г. Али-
евадив Гьажи-Омар Рамазанова 
Гьуьрметдин грамотаярни Чух-
сагъулвилин чарар вахкана.  

РЕСПУБЛИКА ДАГЕСТАН
 ГЛАВА МУНИЦИПАЛЬНОГО РАЙОНА

 «АХТЫНСКИЙ РАЙОН»

РАСПОРЯЖЕНИЕ 
21.06.2021г.     №66-р

О ФОРМИРОВАНИИ КОМИССИИ ПО ОТБОРУ 
КАНДИДАТОВ НА ДОЛЖНОСТЬ

ГЛАВЫ СЕЛЬСКОГО ПОСЕЛЕНИЯ «СЕЛО ЯЛАК»
В соответствии с частью 2.1 статьи Федерального закона от 

06.10.2003г. «Об общих принципах организации местного само-
управления в Российской Федерации» №131-ФЗ назначить членами 
конкурсной комиссии по проведению конкурса по отбору кандидатур 
на должность главы сельского поселения «село Ялак»:

Занчарова Мидхада Шахбазовича—помощника главы МР «Ах-
тынский район» по вопросам противодействия коррупции;

Эльдарова Гайдара Джаферовича—управляющего делами адми-
нистрации МР «Ахтынский район»;

Тарханова Маруфа Казиевича—главного специалиста по моби-
лизационной работе МКУ «Управление по делам ГО и ЧС И ЕДДС».

1 Ведущему специалисту по кадровым вопросам Ганиевой М.М. 
направить настоящее распоряжение главе сельского поселения «село 
Ялак» и опубликовавть в муниципальной газете «Новый мир», а также 
разместить на официальном сайте администрации МР «Ахтынский 
район» в информационно-телекоммуникационной сети Интернет.

2 Контроль за исполнением настоящего распоряжения оставляю 
за собой.

Врио главы МР «Ахтынский район»    В.А.Агасиев



    Даш АЛИЕВ

 Эхиримжи йисара гьар 
сеферда марф-жив къвай-
ила, гар акъатайла ва гьакI 
секин чIавузни кваз эквер 
хкатиз, районэгьлийрин 
электроприборар къайда-
дай акъатзавай, къулайсуз 
гьалар арадал къвезва. И 
жигьетдай абонементрин, 
иллаки Ахты-чай вацIун 
дередин хуьруьнэгьлий-
рин (абур суткайралди 
эквер авачиз амукьай вах-
тар хьана) патай гьахълу 
шикаятар, наразивилер 
жезвай. 2020-йисан ав-
густдилай Ахцегь район-
дин электросетрин (РЭС) 
начальниквиле гьунарлу 
жегьил Гьасанов Мамед-
Гьусейн тайинаруникди 
ина хъсанвилихъ аквадай 
хьтин дегишвилер малум 
я: ЛЭП-дин шалманар, си-
мер дегишарзава, транс-
форматорар ремонтзава… 
Нетижада халкьдин патай 
шикаятар саки амач, мум-
кин тир ЧП-ярни эквер 
хкатунин бязи дуьшуьшар 
энгел тавуна арадай акъ-
удзава. Сагърай лугьузва 
инсанри.

   - Разивилелди къей-
дин,- ихтилатзава Ма-
мед-Гьуьсейн Гьасанова,- 
ПАО «Россети Север-
ный Кавказ» компанияди 
Самур дередиз, кьилди 
къачуртIа, чи Ахцегь, До-
къузпара, Рутул район-
риз кьетIен фикир гузва. 
Месела, алатай хъуьтIуьз 
гьазурвал акун яз Хинез, 
Фияз, Гутумуз, Сумугъу-
луз фенвай 10 кВ кьакьан 
напряженидин токдин 
хейлин шалманарни си-
мер (ЛЭП) цIийибурал 
дегишарна, кватнавай си-
мер чIухгуна мягькемар-
на. Санлай са гьа и уча-
стокда цIийи 61 шалиман 
акIурна, 12 километрдин 
мензилда Ас 25 симер Ас 

35 маркадинбурал эвезна. 
И кIвалахар, эвелимжи 
нубатда, чи карханадин 
коллективда зегьметдин 
низам-къайдадал гуьз-
чивалунин, устIаринни 
фялейрин пешекарвилин 
дережа хкажунин ва абу-
рув зегьметдин хатасуз-
вал хуьнин къайдайрал 
амализ тунин нетижада 
къазанмишиз жезва.

   Гъилевай йисуз чи 
вилик районда куьгьне 
кьван вири шалманар де-
гишарунин, 112 шалман 
туькIуьр хъувунин ва 6,5 
километрдин мензилда 
ЛЭП-яр капитальныйда-
каз ремонтунин везифа 
ква. И кIвалах активный-
даказ кьиле тухузва. Гье-
лелиг 30 шалман эциг-
нава, къайдадай акъат-
навай трансформаторар 
ремонтзава. И месэлайра 
чаз, гьелбетда, райондин 
руководстводин, хуьрерин 
администрацийрин патай-
ни куьмек ава, пара кьа-
дар сагърай! Хиве кьазва 
хьи, районэгьлияр ерилу 
электроэнергиядал дурум-
лудаказ таъминарун патал 
чун жезмай кьван алахъда. 

И йикъара Дагъустандин илим-
динни общественностдин векилрив 
чIехи магьрумвал агакьна. Яргъал-
ди чIугун тавур залан азардикди 
дуьньядиз машгьур алим — физик, 
технический илимрин доктор, про-
фессор, образованидин тешкилат-
чи, яргъал йисара ДГТУ-дин кьиле 
акъвазай ректор, общественно-по-
литический деятель, РД-дин Халкь-
дин Собранидин депутат, меценат, 
Ахцегьрин сейли агьали (почетный 
гражданин) Тагьир Абдурашидо-
вич Исмаилов рагьметдиз фена.

Т.А.Исмаилов 1953-йисуз Рутул 
райондин Ихрекрин хуьре муал-
лимдин хизанда дидедиз хьана. 
Мегьарамдхуьре юкьван школа, 
ДГУ-дин физикадин факультет, 
Ленинградда аспирантура ва док-
торантура акьалтIарна. Вичин вири 
уьмуьр ада Дагъустандин техни-
ческий университетдихъ галаз 
алакъалу авуна. Неинки жегьилриз 
алай аямдин технический илимрай 
чирвилер гана, гьакI университет 
вични хейлин виликди тухвана.

Тагьир Абдурашидовичан гъи-
ликай агъзурдалай виниз илимдин 
кIвалахар, цIудав агакьна моно-
графияр хкатна. ЦIийи шейэрин 
300-дав агакьна шагьадатнамаяр ва 
патентар къачуна.

Илимдин рекье къазанмишай 
кьетIен агалкьунрай адаз “РД-дин 
лайихлу изобретатель” (1993), 
“РД-дин илимдин лайихлу деятель” 
(1995), “РФ-дин кьилин пешекарви
лин образованидин Гьуьрметлу 
работник” лагьай тIварар, гьакьван 
жуьреба-жуьре шабагьарни тариф-
рин чарар гана.

Т.А.Исмаилов дуьньядин са 
шумуд академиядин академик тир. 
ДГТУ Россиядин лап хъсан 100 
вуздин жергеда гьатна, адаз диплом 
ва къизилдин медаль гана.

Т.А.Исмаилован шабагьрик 
“Европадин ери” — къизилдин 
медаль, Ярослав Мудрыйдин орден, 
Пак Софиядин орден (Великобри-
тания), РФ-дин “Йисан ректор” 
(2004, 2005, 2009), “Петербургдин 
личность” тIварар ва гзаф масабур 
ква.

РД-дин Халкьдин Собранидин 
депутат, яз ада вичин сечкичийрин 
гзаф истемишунар, тIалабунар та-
мамарна, гзаф крар кьилиз акъудиз 
куьмекна.

Т.А.Исмаилован тIвар “Россия-
дин лап хъсан инсанар” (2003-2009), 
“Россиядин лап зурба деятелар” 
(2006), “Вуж вуж я дуьньяда…” — 
энциклопедийра, справочникра, 
биографический словарра кьунва.

Адаз ганвай “Россиядин Гьуь-
рметлу агьали” — Кьилин Орден 
(2008) лап кьетIенди я. Ихьтин ша-
багьризни гьуьрметдин тIварариз 
лайихлу хьайи маса алим, обще-
ственно-политический деятель мад 
чаз чидач.

Гьа дережайра авайлани, ам 
милли газетдин дуст, гьакьван ачух 
ва гьуьрметлу кас, чи амадаг яз 
амай, вичивай жедай вири куьмекар 
гуз алахъдай.

Адан веледарни бубадин рекьяй 
фенва: тIвар-ван авай алимар, теш-
килатчияр я гьабурни.

Чна рагьметлудан хизандиз, 
мукьва-кьилийриз, багърийриз, 
дериндай хажалат чIугунивди баш-
сагълугъвал гузва.

Тагьир Абдурашидович Исма-
илован экуь къамат чи рикIелай 
садрани алатдач.

РД-дин Р.Гьамзатован тIва-
рунихъ галай Милли библиотека-
дин край чирдай ва милли литера-
турадин отделдин кIелдайбурун 
залда «Живая чаша» лишандик 
кваз Абдул Ражабован ктабрин 
выставка ачухнава. Ам ДАССР 
тешкилайдалай инихъ виш йис 
тамам хьуниз, 1941-1945-йисарин 
Ватандин ЧIехи дяведа советрин 
халкьдин Гъалибвилин 76 йис 
тамам хьуниз ва лезгийрин шаир, 
прозаик, драматург ва Ватандин 
ЧIехи дяведин иштиракчи Абдула 
Ражабович Ражабов (1926-1986) 
дидедиз хьайидалай инихъ 95 йис 
тамам хьуниз талукь я. Ахцегьви 
Абдула Ражабович Ражабован 
уьмуьрдин рехъ асантди тушир. 
Зари жедалди адаз гзаф крар аку-
на. Адан аялвал заланди хьана. 
Ватандин ЧIехи дяве башлами-
шайла, А.Ражабов гуьгьуьллуда-

каз фронтдиз рекье гьатна. Ам 
танкарин частуниз, гуьгъуьнай 
музвзводдиз кьабулна. 

Фронтовикдихъ женгинин 
шабагьарни авай. Армиядай 
хтайдалай кьулухъ ам урус 
чIалан муалимрин курсарик 
экечIна. Дяведилай гуьгъуьнин 
залан йисара ада са шумуд йисуз 
Кьурагьа ва Табасаран районда 
муаллимвиле кIвалахна. Ахпа 
А.Ражабов ДАССР-дин про-
свещенидин Министерство-
дин инспекторвиле рекье туна. 
Ада гзаф йисара Даградиоко-
митетдин редакторвиле, ахпа 
лагьайтIа Гостелерадиокомитет-
дин литературно-драматический 
вещанидин кьилин редакторвиле 
кIвалахна. Абдула Ражабова 

Дагъустандин СтIал Сулейманан 
тIварунихъ галай педагогвилин ин-
ститут (гилан ДГУ) кIвалахдивай 
къекъечI тавуна акъалтIарна. 

1961 йисалай СССР-дин пи-
сателрин Союздин член Абдул 
Ражабова дидед ва урус чIаларал 
кхьизвай.  Ам асул гьисабдай аялар 
патал эсеррин автор яз машгьур 
я. «Рамизан ктаб» кьил ганвай 
автордин сифте ктабди вичел фи-
кир желбзава. И ктаб 1958-йисуз 
Учпедгизда чапдай акъатна. Ктаб 
дагъустанви пионеррин уьмуьрдиз 
ва крариз бахшнава. Гуьгъуьнин 
йисара чкадин чапханайра «Юлду-
закай шиирар», «Гатун са юкъуз», 
«Сирлу савкьват», «Лацу кIел», 
«Гам хразвай аял» тIварар алай ва 
хейлин маса ктабар чапдай акъ-
атна. Абура авторди зегьметдал 
рикI алай жегьил устаддин къамат 

яратмишзава, кIвалах квачиз яша-
миш жез четин акьуллу ламракай 
суьгьбетзава.

«Фундухбеган гьебгеяр» тIвар 
алай адан ктабди-махуни итиж 
арадал гъизва. Ам кьве паюникай 
ибарат я. Сифтеда кьилин игит 
Фундухбега гзаф кьадар гьахълу 
крар ийизва. Вири ибуру ам фоль-
клордин игитрихъ галаз мукьва 
ийизва. Кьвед лагьай паюни ка-
питалдин алемда Фундухбеган 
кьилел къвезвай вакъиайрикай 
суьгьбетзава. «Жегьил гвардия» 
ва «Детгиз» издательствойра 
А.Ражабован «Дагълара пакам» ва 
«Чан алай чаша» тIварар алай кта-
бар акъатна. Адан кьилдин эсерар 
лагьайтIа «Крокодил» журналдин 
ва центральный газетрин чинра 
чапзавай. 

Абдул Ражабова чIехи яшда 
авай кIелзавайбур патални кхьиз-
вай. «Ирид Мегьамед» тIвар алай 
ктабди кIелзавайбурун итиж ара-
дал гъида. Адак «Чан алай стIалар» 
цикл ва повесть акатнава. Ина 
дуствилин, юмордин зарисовкаяр 
ва гьикаяяр чапнава. Адан «Мер-
гьаметлу Джин» ктаб гьевеслуда-
каз кIелиз жеда. Ина урус алимди-
этнографди хвавиле кьабулнавай 
ва гуьгъуьнай вичикай тарихчи, 
университетдин преподаватель 
хьайи гъвечIи дагъви Гьажидин 
кьисметдикай суьгьбетзава. 

«Михьи рикIелай хиве кьун» 
ктабда гьар жуьре йисарин эсерар 
гьатнава. Асул гьисабдай абур 
юмордин ва сатирадин шиирар, 
басняяр я. Абуру алатай девирдин 
нукьсанар къарагъарзава. Автор-
ди цIийи общество туькIуьриз 
манийвалзавай вирибурухъ галаз 
баришугъ тежедай женг тухузва. 
Гьар жуьре йисара А.Ражабова са 
шумуд радиопьеса ва радиосцена-
рий кхьена. 

Яб акалзавайбуру Дагъустан-
дин радиодай гузвай «Салам алей-
кум» тIвар алай юмордин передача 
ва сатирадин «Чи дарман» тIвар 

алай журнал еке итиждалди гуь-
злемишзавай. Ахцегьви Абдул 
Ражабовичан «Ахцегьиз кьуьд 
атана» тIвар алай пейзаждин шиир 
аламатдин жуьреда кIелиз жезва. 
«РикIин сидкьидай чухсагъул 
лугьузва» шиирда лагьайтIа, ада 
Дагъустандиз ва вичин гъвечIи 
ватан тир Ахцегьиз вафалувилин 
кьин кьазва. 

ДАССР-дин культурадин лай-
ихлу работник Абдул Ражабович 
Ражабован зегьмет «Гьакъисагъ 
зегьметдай» медалдал, «Советрин 
телевиденидин ва радиовещани-
дин отличник» значокдал, ДАССР-
дин Верховный Советдин Прези-
диумдин Гьуьрметдин грамотадал 
къейднава. Ш-Э Мурадовахъ галаз 
соавторвиле ада «Фундухбег» 
тIвар алай шадвилин пьеса кхье-
на. Я.Яралиевахъ галаз лагьайтIа, 
«Хендедадин мехъер» пьеса кхье-
на. Лезгийрин СтIал Сулейманан 
тIварунихъ галай госмуздрамтеат-
рдин сегьнеда эцигнавай абурукъ 
тамашачийрин арада еке агалкьун 
авай. Литературада кIвалахай 
йисара А.Ражабова 25 далай гзаф 
ктабар акъудна. Идакди ада хайи 
крайдин литература вилик тухуник 
аквадай пай кутуна. Адан эсерар 
Дагъустандин халкьарин чIаларал 
таржума ийизвай. Абурукай бязи-
бур антологийрик, школайрин хре-
стоматийрик, кIватIалрик акатна. 

1986-йисуз рагьметдиз фейи 
заридин уьмуьр фад кьатI хьана, 
амма адан эсерар къени кIелзама. 
Ам республикадин виридалайни 
гзаф хабар кьазвай ва кIелзавай 
шаиррикай, юмористрикай сад 
я. Адакай отделда рефератар, 
курсовой, дипломдин кIвалахар 
кхьизва. Адан поэзияди хайи край-
диз кIанивал къалурзава, шиирри 
чIехибурун ва гъвечIибурун гьакъ-
индай къайгъударвал, дагълара 
чпиз гьамиша кьимет гуз хьайи 
гьуьрмет ва гьахълувал къалур-
зава… 

АДАЗ АЯЛАР ГЗАФ КIАНДАЙ
АБДУЛ РАЖАБОВАН 95 ЙИС

РЭС-ДИ КIВАЛАХ 
АКТИВЛАМИШНАВА

С.МУСАЕВА,  РД-дин Р.Гьамзатован тIварунихъ галай Милли
библиотекадин  край чирдай ва Милли литературадин
отделдин кьилин библиотекарь
 
Ахцегьар неинки вичин тIебиатдал надир я, ам гьакI уь-

муьрдин вири хилера чIехи кукIушрив агакьнавай гзаф кьадар 
инсанрин ватанни я. Районди гафунин бажарагълу художникрин—
шаиррин, прозаикрин жергеяр къалинарна. Абурукай сад Абдул 
Ражабович Ражабов я. 

ЧИ КОРР

И мукьвара, 5-7-июндиз, Краснодар шегьерда кьезил 
атлетикадай школьникрин арада Россиядин СКФО-дин 
ва ЮФО-дин кIвенкIвечивилин чIехи акъажунар кьиле 
фена. Абура Дагъустандин командадик кваз Ахцегь 
2-нумрадин ДЮСШ-дин векилрини иштиракна. Арина 
Гудаевади (тренер РФ-дин спортдин мастер Абдурагьим 
Полчаев) пуд сефердин хкадарунай (тройной прыжок) 11, 
55 метрдин нетижа гуналди, гъалибвилин 1-чка ва 5, 21 
метрдиз хкадарунай 3-чка кьуна. Гила, 23-июлдиз, ада 
школьникрин арада РФ-дин кIвенкIвечивилин акъажунра 
иштиракда. 

Уьлкведин майданда хайи райондин ва вири респу-
бликадин таъсиб хуьзвай викIегь рушаз ва адан муаллим 
Абдурагьим Полчаеваз чна и агалкьун рикIин сидкьидай 
мубаракзава. Арина Гудаевадикай Россиядин чемпион 
жеридахъ чун инанмиш я.

Т.А. ИСМАИЛОВ

РЕСПУБЛИКАДИН 
ТАЪСИБ ХУЬЗВА



МУГЬМАНХАНАЙРИН  КОМПЛЕКС ЖЕДА

ОПЕРШТАБДИН ЗАСЕДАНИЕСХЕМЫ МОШЕННИЧЕСТВА ПРИ ДОБРОВОЛЬНОМ 
ПЕРЕВОДЕ СРЕДСТВ КЛИЕНТОМ

Дербентда Кеферпатан Кавказда виридалай-
ни ирибурукай сад тир «Atlantis Marina» 
тIвар алай курортринни мугьманханайрин 

комплекс эцигзава. Адахъ пуд миллиард манатдин 
къимет ава. Гьайбатлу проектдин инвесторвиле 
Игорь Исаев экъечIнава. Адан векил Газимегьамед 
Гьажиевни галаз РД-дин Сад лагьай вице-премьерди 
чкадал месэлаяр ахтармишна.  Сифте нубатда, абур 
газ, электричество, яд тухунихъ, рехъ эцигунихъ 
галаз алакъалу инфраструктурадин къарарриз талукь 
я. Инвестордин векилди суьгьбет авурвал, Каспий 
гьуьлуьн эцигунар патал ихтияр ганвай къерехда, 
къулайвилер авай территорияда гьар жуьре мер-
тебайрин муьжуьд дарамат ва гьакIни имаратар 
эцигзава. Комплексдик якоррин объект - сагъарун ва 
реабилитация патал медицинадин центр, вичихъ пуд 
гектардин умуми майдан авай апарт-отель акатзава. 
Ругуд корпус а тегьерда эцигзава хьи, абурукай гьар 

садай  гьейран жедай тегьерда гьуьл аквазва. 
Гатун ял ягъун патал вири къулайвилер авай 

территория Каспий гьуьлуьн къерехда яратмишда. 
Ина инвесторди Дагъустандин вири агьалийривай 
ва мугьманривай физ жедай сейир ийидай зона 
галай пляж аваданламишда, инаг парталар дегиш-
дай кабинкайралди, душевойралди, жезлонгралди, 

зонтралди(куьлгейралди) тадаракламишда. Ида-
лайни гъейри, яшайишдин инфраструктурадин гьар 
жуьре объектар хкажунни фикирдиз къачунва. 

Проект курортдин шегьердин къайдадалди кьи-
лиз акъудзава. Комплексдин территорияда кIевнавай 
ва ачух бассейнар (гьавизар), кафеяр ва ресторанар, 
тренажеррин зал, SPA-салон, аялри ял ядай зонаяр 
эцигда. Инвестпроект кьилиз акъудунин нетижа яз 
сифте девирда юкьван гьисабдалди 30-35 агъзур 
манат зегьметдин гьакъи гузвай 350 кIвалахдай чка 
яратмишда. Идани гьар жуьре бюджетриз хейлин 
налогрин пулар рекье твадай мумкинвал гуда.

 Регион патал инвестпроектдикай авай важи-
блувал къейд авуналди, Батыр Эмеева лагьайвал, 
инвестпроект Дагъустан Республикадин экономика-
дин кIвалахдин лап важиблу пай я. Адалай санлай 
къачурла региондин экономика вилик финин гележег 

аслу я, вучиз лагьайтIа и кIвалахди экономикадин 
къуват ва адан хкаж хьун тайинарда. И вахтунда 
Дагъустандин Гьукуматдин председателдин Сад 
лагьай заместителди вич проект агалкьунралди кьи-
лиз акъудун, гьа жергедай яз герек тир алай аямдин 
инфраструктура яратмишун патал вири жуьредин 
куьмекар гуз гьазур тирди лагьана. 

А.Э.СУНКУЛИЕВ,
следователь МО МВД РФ, 
«Ахтынский», капитан 
юстиции

Покупки в интернете. 
Клиент находит объ-
явление о продаже то-

вара или услуг. Переводит деньги, 
мошенники перестают выходить 
на связь. Покупки в интернете 
с подменой формы. Эта схема 
распространена при покупках на 
различных сайтах объявлений. 
Мошенники не просят перевести 
деньги за товар, а отправляют кли-
енту ссылку с формой на оплату - 
она вызывает больше доверия. Ис-
пользуя уязвимости в протоколе, 
мошенники подменяют название 
торговой точки. Клиент предпола-
гает, что совершает покупку, но на 
самом деле переводит деньги на 
карту, (самый распространенный 
способ связан с сайтом Авито, 
услуга «Авито-доставка», «Ави-
то-безопасная сделка»)

При разглашении банков-
ских данных Служба безопас-
ности банка.

-	 Клиенту поступает зво-
нок или SMS с просьбой пере-
звонить. Мошенники представ-
ляются службой безопасности 
банка, говорят, что зафиксирована 
попытка списания денег со счета 
клиента, выясняют данные карты 
и коды подтверждения и списыва-
ют деньги со счета.

-	 Клиенту поступает зво-
нок и мошенники сообщают, что 
по банковскому счету неустанов-
ленные лица пытаются оформить 
онлайн-кредит, при этом посыла-
ют в приложение Онлайн-банк со-
общение о предлагаемом кредите, 

клиент, будучи введенный в за-
блуждение под диктовку мошен-
ников, активирует онлайн-кредит. 
Далее под предлогом списания 
нежелательного кредита пере-
числяют денежные средства на 
мошеннические счета.

Продажа в интернете. Клиент 
размещает объявление о продаже 
товара. Мошенники звонят и уз-
нают данные карты продавца под 
предлогом необходимости совер-
шить перевод за товар. Далее они 
списывают деньги с карты, узнав 
у продавца код подтверждения 
(якобы он нужен для зачисления). 
Другой вариант этой схемы — ис-
пользование подложного сервиса 
«безопасной сделки» в интернете.

Черные брокеры. Клиенту 
поступает предложение зарабо-
тать на инвестициях. Он связыва-
ется с лжеброкерами и переводит 
им деньги для игры на бирже. 
Сумма на «брокерском» счете 
начинает быстро расти. Клиент 
хочет вывести средства, но для 
этого нужно заплатить дополни-
тельную комиссию. Он переводит 
деньги — мошенники пропадают.

Программы удаленного до-
ступа. Звонит «служба безопасно-
сти банка»: на устройстве клиента 
обнаружен вирус, необходимо 
скачать антивирус и сканировать 
гаджет. Во время сканирования 

устройство, якобы, нельзя исполь-
зовать, так как вирус может рас-
пространиться дальше. На самом 
деле клиент скачивает программу 
удаленного доступа, а во время 
«проверки» мошенники получают 
доступ к мобильному банкингу и 
выводят средства клиента.

Безопасный счет. Звонок от 
«службы безопасности»: про-
изошла утечка данных, в ней за-
мешаны сотрудники. Необходимо 
снять деньги через безопасный 
банкомат банка-партнера и пере-
вести их на специальный страхо-
вочный счет.

Другим вариантом этой схемы 
является сценарий, когда пре-
ступники предлагают сразу пере-
вести деньги на счет, не снимая 
их в банкомате. За причиненные 
неудобства клиенту предлагается 
вознаграждение. Мошенники 
просят не отключать телефонную 
связь во время операций. Пред-
упреждают, что "банк" не несет 
ответственность за сохранность 
денег по условиям обслуживания 
счета: если их не снять, они могут 
пропасть.

Автоматическая голосовая 
служба банка. Звонок из «банка»: 
был зафиксирован вход в личный 
кабинет из другого города или 
страны. В рамках мер по безопас-
ности необходимо назвать номер 
карты для идентификации. Мо-
шенники предупреждают, что сей-
час поступит код по SMS. но его 
никому нельзя называть. После 
чего переключают на голосовую 
службу. Клиент доверяет голосу 
робота и вводит код в тональном 
режиме. Мошенники меняют 
пароль и логин в его личном ка-
бинете и выводят деньги.

«Ахцегь район» МР-дин ад-
министрацияда райондин кьилин 
везифаяр вахтуналди тамамарзавай 
Вадим Агъасиеван председателви-
лик кваз ковид чукIунин хаталувал 
арадал атунин дуьшуьшда санита-
риядинни эпидемиологиядиз акси 
серенжемар тешкилунин ва кьиле 
тухунин рекьяй оперштабдин за-
седание хьана. Республикада азарлу 
хьанвайбурун кьадар датIана артух 
хьунихъ галаз алакъалу яз Роспо-
требнадзордин теклифрал амал 
авунал гуьзчивал гужлу авунин ва 
муниципалитетдин территорияда 
сергьятдин серенжемар кардик 
кутунин чарасузвал арадал атанва,-
къейдна В.Агъасиева. Штабдин 
кIвалахдин сергьятра аваз Ахцегь 
районда авай гьалар веревирдна. 
Абур гьелелиг дурумлубур ва гуьз-
чивилик квайбур яз гьисабнава. 

Амма Ахцегь районда авай 
Роспотребнадзордин территори-
альный отделдин Управленидин ру-
ководитель Арсен Касимова къейд 
авурвал, къуншидал алай районра 
внебольничный пневмониядик ва 
короновирусдин инфекциядик 
азарлубур авай  дуьшуьшра Ахцегь 
район михьиди (стерильный) яз гьи-
сабиз жедач. Чина коронавирусдин 
инфекция акъатай са дуьшуьш ва 
внебольничный пневмониядин са 
залан дуьшуьш винел акъулднава. 
А.Касимован фикирдалди, вирус 
чукIунин вилик пад кьунин асул ва 
таъсирлу серенжем вакцинация я. 

Идахъ галаз алакъалу яз вакци-
нацидин еришар йигинарунин ча-
расузвал къейднава. И дуьшуьшда 
виридахъ иммунитет арадал къведа. 
Ам агьалийрихъ хьуни вирусдин 
залан нетижайрин ва алатай йисан 
сценарий тикрар хьунин вилик пад 
кьадай мумкинвал гуда. Ахцегьрин 
ЦРБ-дин кьилин духтурдин заме-
ститель Фарида Шагьмардановади 

герек хьайи дуьшуьшда райондин 
больницадин бинедаллаз махсус-
даказ гьазурнавай койка-чкаяр 
кардик кутунин ва ковиддик азарлу 
хьанвайбур дарманралди таъми-
нарун патал гьазурвилин гьакъ-
индай хабардарна. Алай вахтунда 
сагъламардай идарайрин арада 
кутIуннавай икьрардин бинедаллаз 
залан азарлуяр Дербент шегьердин 
больницадиз рекье твазва. Опер-
штабдин заседанидин нетижайрай 
агъадихъ галай къарар кьабулнава:

1 Общественный тIуьнрин 
тешкилатра гзаф кьадар инсан-
рин иштираквал аваз шадвилин, 
корпоративный ва машгъулардай 
серенжемар тешкилун ва кьиле 
тухун къадагъа ийин. И кар эпи-
демиологиядиз акси серенжемрал 
амал авуналди ва гьар са кьуд 
квадратный метрдал са кас жезвай 
ачух балхунриз талукь жедач. Ина 
саналди жезвай инсанрин умуми 
кьадар 150 касдилай гзаф тежен;

2 Банкетрин залра мехъерар 
тешкилун къадагъа ийин;

3 Нянин сятдин 23:00 далай 
пакаман сятдин 06:00 далди обще-
ственный тIуьнрин   тешкилатрин 
кIвалах къадагъа ийин;

4 Вири идарайра, гзаф кьадар 
инсанар жезвай тешкилатра ва чкай-
ра температурадал гуьзчивал тухун 
давамарин ва дезинфекция тухун;

5 Вири идарайра авай тешки-
латра зегьметчи коллективрин 80 
процентдилай тIимил тушиз вак-
цинациядал таъминарин;

6 Общественный чкайра, гьа  
жергедай яз алишверишдин ва 
яшайишдин рекьяй къуллугъдай 
вири объектра, аптекайра, обще-
ственный транспортда агьалийри 
нефес къачудай органар хуьдай та-
кьатар (маскаяр, респираторар) иш-
лемишунал гуьзчивал таъминарин.

Э.Ф.ИБРАГИМОВ,
начальник МО МВД России «Ахтынский», майор полиции

В целях стабилизации ми-
грационной ситуации, повы-
шения эффективности борьбы, 
предупреждения, выявления и 
пресечения правонарушений и 
преступлений в сфере мигра-
ционного законодательства в 
период с 16 по 25 июня 2021 
года на территории Республи-
ки Дагестан проводится опе-
ративно-профилактическое 
мероприятие «Нелегальный мигрант».

Целью проведения данного мероприятия является пресечение не-
законного привлечения и использования иностранных работников 
организациями (работодателями), перекрытия каналов незаконной 
миграции и торговли людьми, выявлению незаконно пребывающих 
иностранных граждан, обеспечения правопорядка и миграционной 
стабильности.

Во избежание недопущения нарушения гражданами РФ, привле-
кающими к трудовой деятельности иностранных работников, а также 
иностранных граждан, проживающих на территории обслуживания с 
нарушением сроков пребывания и по недействительным документам, 
а также с неурегулированным правовым статусом, просим своевре-
менно обратиться в миграционный пункт МО МВД России «Ахтын-
ский»  для обеспечения законного нахождения иностранных граждан 
на территории обслуживания и  осуществления иностранными граж-
данами законной трудовой деятельности. 

МО МВД России «Ахтынский» напоминает жителям, что, осу-
ществляя фиктивную регистрацию или постановку на учет ино-
странных граждан и лиц без гражданства, вы способствуете сокры-
тию совершения преступления. 

Уважаемые жители, кто располагает какой-либо информацией о 
незаконном проживании, пребывании или осуществлении трудовой 
деятельности иностранных граждан или лиц без гражданства, про-
сим Вас незамедлительно сообщить в дежурную часть отдела поли-
ции по номеру 89288024753 или в миграционный пункт по номеру 
8(87263) 23 0 13.

ВНИМАНИЕ:  
«НЕЛЕГАЛЬНЫЙ МИГРАНТ»



Ахцегь райондин «Ах-
цах» командадин къан-
шардиз и сеферда Мо-

сквадин футболдин академиядин 
Махачкъаладин филиалдин «Ди-
намо ВТБ» команда экъечIнавай. 
Акъажунрин къизгъин, итижлу 
къугъунрин 1-пай «Ахцах» коман-
дадин хийирдиз 1:0 гьисабдалди 
бегьем хьана. Ял ягъайдалай 
кьулухъ «Ахцах» командадин тре-
нер Артём Мирзоевани адан куь-
мекчи, футболдин еке гьевескар 
Гьажимурад Парпачева галатна-
вайбур жегьил футболистрал де-
гишаруналди къугъунрин тегьер 
тамам масад хьана: мугьманрин 
варариз сад-садан гуьгъуьналлаз 
5 туп фена. Мугьманар гьахълу 
ийидай делил яз лугьун, яргъай 
атанвай жегьилар рекьи яна юр-
гъун хьанвай жеди. Идакай ах-
цегьвийри менфят къачуна. Матч 
чкадин командадин хийирдиз 
6:0 гьисабдалди бегьем хьана.  
1-тур чи командади Дербентда 
чкадин, чпи Россиядин 3-лига-
да, тайиндиз лагьайтIа, РФ-дин 
ЮФО-дин чемпионатда къугъ-
вазвай гужлу футболистрихъ 
галаз 0:0 гьисабдалди къугъванай. 
ИкI, кьве къугъунилай кьулухъ 
«Ахцах» командадиз 4 хал-очко 
ава. Нубатдин матч мугьманвиле 
«Новокаякент» командадихъ галаз 
жеда. Им кар алакьдай, къастунал 
кIеви жегьилрин цIийи команда 
я. Адахъ галаз къугъун регьятдиз 
акъваздач. 

1-июлдиз Ахцегьа Хасавюрт-
дин команда кьабулзава, абурун 
арада кьетIен, яни супер матч гуь-
зетзава. Бягьс акьалтIай итижлуди 
ва четинди жеда. Вучиз лагьайтIа, 
им Дагъустандин футбол вилик 
тухузвай тежрибалу десте я. Адаз 
гьукумдаррин патай дикъет, хъсан 
спонсорар ава. «Ахцах» коман-
дади, гьелбетда, болельщикрин 
куьмекдик еке умуд кутазва.   

Къейдин, Ахцегьрин «Ахцах» 
командани Дагъустанда фадлай 
машгьур я. Ада вич Ахцегьа типо-
вой вижевай стадион ишлемишиз 
вахгай 2014-йисуз Дагъустандин 
чемпионатда инанмишвилелди 
гъалибвилин 3-чка кьуналди 
виридаз малумарна. Гуьгъуьнин 
йисуз 5 - чкадал хьана. Ахпа, 
спонсорвилин куьмекдай кас 
авачиз (гьич тахьайтIа турнирриз 

физ-хтун, мугьманар кьабулун 
патал пулдин такьатар амукь-
нач) эхиримжи 5 йисуз команда 
къугъванач, футболистарни 
гьар сад санихъ ахлатна. Ингье, 
гила 2 йис я, чи баркаллу хва, 
Росиядин машгьур футболист 
Алишев Мегьамедан куьмек-
далди «Ахцах» командадал 
тамам чан хтана, ам республи-
кадин высший дивизионда ва 
гьа са вахтунда высший лига-
диз экъечIдай ихтияр-путёвка 
гузвай ЛФЛ-дин турнирда 
активныйдаказ къугъвазва. Ах-
цегьрин команда гьакI Кавказ-
да лап кесерлу Дагъустандин 

ЛФЛ лигадани ава. И турнирда 
командадин вилик 4 матч кума. 
Сифтеди Каспийскда «Кизляр» 
командадихъ галаз жеда. 

Къугъунрилай кьулухъ чна 
«Ахцах» клубдин президент, фут-
болдин командадин кьилин спон-
сор-меценат Мегьамед Алишеваз 
нубатдин агалкьун мубарак аву-
налди, кьиле физвай чемпионат-
дикай ва «Ахцах» командадикай 
вичин фикирар лугьун тIалабна. 

Куьруь къейд. Мегьамед 
Алишев 1992-йисуз Ахцегь 
райондин Къурукаларин хуьре 
дидедиз хьана. Хайи хуьруьн 
школа, ДГПИ-да физкультура-
дин факультет агалкьунралди 
акьалтIарна, пешекар футбо-
лист яз «Анжи-2», «Дагдизель», 
ПФЛ-дин 2-лигадин коман-
дайра, гьакI РФ-дин кубокдин 
турнирда къугъвана. Футбол-
дин карьера-дережаяр Ахцегь 
ДЮСШ-дин тренер Камил Гьа-
жиеван гъилик «Ахцах» коман-
дадилай къачуз башламишна. 
Алай вахтунда Брянск шегьер-
да (ам аниз армиядин жергейра 
къуллугъиз акъатна) Александр 
Дятькован тIварунихъ галай 
клубдин (ФК) футболист ва 
гьа са вахтунда ЦФО-дин Ро-
сгвардиядин мини-футболдин 
командадин капитан я. Хизанни 
галаз Брянскда яшамиш жезва. 
Хайи Ватандихъ рикI кузвай 
къуй адаз чандин сагъвал хьу-
рай, рикIе авай мурадар кьилиз 
акъатрай!

- Дагъустанда футболдин фе-
дерациядин цIийи президент хьу-
никди ва къурулушда кадрайрин 
дегишвилер авуникди, алатайбу-
рув гекъигай, цIинин чемпионат 
пара итижлуди, жанлуди ва не-
тижалуди жеда. Квез акуна хьи, 
и къугъунни тешкиллудаказ ва 
вичиз тамашуниз лайихлу къай-
дада кьиле фена. Чкадин коман-
дади вичихъ гьеле ачух тахьанвай 
мумкинвилер авайди къалурна. 
Москвадин «Динамо» - им Рос-
сияда вичихъ девлетлу ва жумарт 
спонсорар авай чIехи клуб я. Эхи-
римжи йисара ада уьлкведин саки 
вири чIехи шегьерра машгьур 
вратарь Лев Яшинан тIварунихъ 
галай академияр ачухзава, анриз 
кар алакьдай жегьилар желбзава. 

Ахпа гьар йисуз анрай бажарагъ-
лу жегьил футболистар хкягъиз 
Росиядин футбол вилик тухузва. 
Махачкъалада «Динамодик» квай 
клубдин жегьилрихъ галаз 6:00 
гьисаб кьун – им чкадин гьевескар 
футболистрин еке агалкьун я. 

- Ахцегь райондин команда 
мадни хъсанарун патал, ви фи-
кирдалди, вучна кIанда?

Ахцегь райондиз футболдин 
лайихлу школа авач, яни гьамиша 
вахт-вахтунда кьиле тухун герек 
тир вердишвилер-тренировкаяр 
тешкилдай, аялар ерилудаказ 
тербияламишдай, акъажунриз 
гьазурвал акуна хьиз, республи-
кадин маса командайрихъ галаз 
турнирриз акъуддай мумкинвал 
жезвач. Аял футбол къугъун патал 
ам психикадин, къанажагъдин, 
руьгьдин жигьетдай гьазурна 
кIанда. Ам акI гъавурдик кутаз, 
инанмишариз алакьна кIанда хьи, 
«масадавай жезвай кIвалах завай 
вучиз жедач» лагьана, герек къаст 
эцигдайвал.

Алллагьдиз шукур хьуй, 
райондин руководстводин куь-
мекдалди къе чаз райцентрда 
вижевай стадион ава, хуьрерани 
мини-футболдин хъсан майда-
нар туькIуьрнава. Амма анра, за 
лагьайвал, аялар гьазурдай пеше-
карар авач. Университетда физ-

культурадин образование къачун-
вай, уьмуьрлух футбол къугъун 
тавунвай ксаривай аялриз футбол 
къугъваз чирун истемишиз же-
дач. Хъсан я, Ахцегь ДЮСШ-да 
футболдин рекьяй вичиз хъсан 
тежриба хьанвай Камил Гьажиев 
хьайитIани авайди. Гьадан, гьакI 
Этем Мирзоеван зегьметдалди 
къе «Ахцах» командада къугъваз-
вай саки вири гадаяр чкадинбур 
я. Гьевесламишун патал гьар са 
гъалибвилин ва садазни тушир 
нетижадин (ничья) къугъунрай 
вири футболистриз за жувалай 
алакьдай гъвечIи премияр гузва. 
Командировкайра къаткудай чка-
дин, тIуьн-хъунин харжиярни жу-
вал къачунва. Зегьметдиз кьимет 
тагана жедач кьван, чпин кIвалах, 
кIвал-югъ туна, гьатта ял ядай 
йикъарани кваз абур чи эверуниз 
къвезва, сагърай!

Хиве кьан, команда хуьз асант 
туш, гьялна кIанзавай месэлаяр 
пара я: спортпарталар, махсус 
инвентарь гьазурун, турниррин 
командировкаяр таъминарун ва 
икI мад. Къе и месэлаяр вири 
къакъатна, хъсан къайдада гьат-
нава. Рази яни зун ихьтин жаваб-
дарвал хушуналди жуван хивез 

къачуз лагьайтIа, эхь, адакай 
за лезет хкудзава. Им зи район, 
зи команда я. «Ахцах» команда 
патал зун жуван гъиляй къведай 
вири крар ийиз гьазур я. Аллагьди 
гайитIа, лап мукьвал гележегда 
чаз и команда республикадин лап 
гужлубурун жергеда аквада. 

- Мегьамед стха, «Ахцах» 
команда хуьнин карда ваз куь-
мекдай ксар авани?

- Эхь. Кьве йис вилик и карда 
зи тереф вич «Ахцах» команда-
дин еке терефдар –болельщик 
тир РФ-дин Госдумадин депутат 
Мамед Абасова хвена. Ихтилат 
кватай чкадал лугьун, йис вилик 
са юкъуз экуьнахъ лап фад (зун 
гьеле ахварик кумай) Мамед Ме-
гьарамовича заз Брянскдиз зенгда: 
«вун тадиз Махачкъаладиз фена 
Гьабиб Нурмегьамедован коман-
дадин винел гъалибвал къачуна 
кIанда». И вахтунда ана «Ахцах» 
«Зе Шилс» командадихъ галаз 
бягьсина авай. Вучда кьван, завай 
гьич фикирдизни гъиз жевачир 
хьи, 2-3 сятдилай зун Махачкъа-
лада «Ахцах» командадик кваз 
къугъвадайди. Куьрелди, за чахъ 
галаз акъажзавай командадин 
варариз пуд туп яна, чун абурал 
5:2 гьисабдалди гъалиб хьана ва 
матчдилай кьулухъ тадиз элкъвена 
Брянскдиз хтана. 

- «Динамо ВТБ» команда-
дихъ галаз турнирдал хквен. 
Мугьманвилиз атанвай же-
гьил футболистар магълуб 
хьанатIани, разивилелди рекье 
хутунани?

- Гьелбетда, дагъвийрин 
мугьманперес къанунралди лап 
вини дережада аваз. Матч бегьем 
хьанмазни чна абур гьамамдиз 
тухвана, чуьхуьнгариз туна. Ахпа 
«Самур» ресторанда вижевай-
даказ къунагъламишна. Чна чи 
вири мугьманар гьа ик\ хушдиз 
кьабулиз ва разивилелди рекье 
хутазва. Ихьтин мярекатра чаз 
гьамиша еке куьмекзавай «Самур» 
комплексдин регьбер Жигерхан 
Сулеймановаз, гьамамрин дирек-
тор Велимегьамед Нурмегьамедо-
ваз чухсагъул малумариз кIанзава. 
Ахцегьа турнирар тешкилиз куь-
мекзавай райондин ОВД-дин 
начальникдиз, ЦРБ-дин кьилин 
духтурдизни баркалла! «Ахцах» 
командадин къугъунрал гуьзчи-
валзавай, турнирра иштиракзавай 
Ахцегь райондин руководствони 
пара кьадар сагърай! Гьелбетда, 
гьарда вичелай алакьдайвал къуьн 
кутуналди чавай «Ахцах» команда 
вилик тухуз жеда.

СПОРТ

  «АХЦАХ» ВИЛИК ФИЗВА
 Дашдемир ШЕРИФАЛИЕВ

19-июндиз Ахцегьа гьевескар чIехибурун футболдай Дагъу-
стандин чемпионатдин 2-тур хьана. Акъажунрин кьилин судья-
вал Марат Урдиханова авуна, адаз куьмек Заур Шамиловани 
Роаланд Рагьманова гана (пудни РД-дин 1-дережадин судьяяр я). 
Духтур яз райондин ЦРБ-дин фельдшер Роман Толханов атанвай, 
Аллагьдиз шукур хьуй, адан куьмек садазни герек хьанач. Жуван 
команда гьевесламишун патал болельщикрин арада райондин 
кьилин везифаяр вахтуналди тамамарзавай Вадим Агъасиев, 
спортдин агъсакъалар ва маса ксар авай.   

Къени къилихрин гьуьрмет-
лу муъмин инсан 

АРИФ ГЬАЖИ  
рагьметдиз финихъ галаз алакъ-
алу яз, райондин «ЦIийи дуь-
нья» газетдин коллективди 
адан хизандиз ва вири  мукьва-
кьилийриз, дериндай хажалат 
чIугуналди, башсагълугъвал 
гузва. Аллагьдин рагьметдик 
кваз хьуй!

Райондин «ЦIийи дуьнья» 
газетдин редакциядин къул-
лугъчийри Ахцегь райондин 
машгьур малдар 

ПАШАЕВА БЕНЕВША
кечмиш хьуниз килигна адан 
хизандиз ва мукьва-кьилийриз, 
дериндай хажалат чIугуналди, 
башсагълугъвал гузва. Рагьмет 
хьурай вичиз!

Райондин «ЦIийи дуьнья» 
газетдин редакциядин къул-
лугъчийри райондин почтадин 
отделениедин начальниквиле 
кIвалахиз хьайи 

САИДОВА СЕФИЯТ
кечмиш хьуниз килигна адан 
хизандиз ва мукьва кьилийриз, 
дериндай хажалат чIугуналди, 
башсагълугъвал гузва. Рагьмет 
хьурай вичиз!

ЧИР ХЬУН 
ХЪСАН Я

∗	 Нервияр къайдадикай 
хкатнавайла, агъадихъ галай ре-
цептдикай менфят къачуда: 100 
г. цилер акъуднавай хумравар як 
регъведай машиндай авадарда ва 
адак 50 гр. вирт, михьна, куьлуь 
авунвай 4-5 кIерецдин хвехвер ка-
кадарна, векьер-кьаларикай гьа-
зурнавай чайдихъ галаз хъвада.

И къаришмадик нервийрин 
къурулуш зайиф хьунин вилик 
пад кьадай магний гзаф ква.

∗	 Ратарин кIвалах хъса-
нарун патал 200-300 гр. чIулав 
хутар, чими це туна, хъуьтуь-
ларна, куьлуь ийида ва абурук 
виликамаз це тунвай хуьрекдин 
кьве тIуруна авай гергерин чIахар, 
са лимондин миже ва хуьрекдин 
са тIуруна авай сгущенный нек 
кутада. И къаришма са вацра 
ишлемишайтIа, куь сагъламвилиз 
екез хийир гуда.

РЕШЕНИЕ 
№22 СД 5/22

заседания Собрания 
депутатов СП «село Хнов» 

от 16.06.2021 г.

1.	 Принять заявление главы 
СП «село Хнов» Давудова А.И. об 
уходе с занимаемой должности по 
собственному желанию.

2.	 Назначить врио главы СП 
«село Хнов» Нуралиева Зилфели М.

3.	 Избрать членов конкурсной 
комиссии в составе:

1)	 Мухтарова Расима К.-
депутата сельского собрания

2)	 Давудова Аскера Н.-депутата 
районного собрания

3)	 Максумбекова Намика К.-
депутата районного собрания.

4.	 К о н к у р с  с о с т о и т с я 
05.07.2021г. в сельадминистрации 
СП «село Хнов».

5.	 Опубликовать информацию 
об объявлении конкурса на заме-
щение должности главы СП «село 
Хнов» в районной газете «Новый 
мир».

Председатель Собрания 
депутатов «село Хнов»   

З.НУРАЛИЕВ
Секретарь  Р.МУХТАРОВ


